
Vaksdal kommune

TILLEGGSINNKALLING

BYGDEUTVIKLINGSUTVALET

Møtedato: 14.11.2023
Møtested: Kommunestyresalen
Møtetid: 09:00 - 11:00

Eventuelle forfall / melding om møtande varamedlem må meldast på møteportalen eller til
Rikke Haagensen epost rikke.haagensen@vaksdal.kommune.no

Orientering frå kommunalsjef Åse Elin Myking.

Drøfting om utvalets arbeidsform.

34/2023 HANDSAMING AV SØKNAD OM BYGDEUTVIKLINGSMIDLAR TIL BARNE- OG

UNGDOMSKONSERT - VINTERTREFFET 2024

13. november 2023

Trine Helle Simmenes
Leiar

 Vaksdal kommune  

  
  

SAKSPAPIR 
 

Saksnr Utval Type Dato 
29/2023 

 

Bygdeutviklingsutvalet PS 19.09.2023 
34/2023 

 

Bygdeutviklingsutvalet PS 14.11.2023 
 

Sakshandsamar Arkiv ArkivsakID 
Tore Henrik Øye FA-V12, FE-223 23/1198 

 
 
HANDSAMING AV SØKNAD OM  BYGDEUTVIKLINGSMIDLAR TIL BARNE- OG 
UNGDOMSKONSERT - VINTERTREFFET 2024  
 
 
Vedlegg: 
Søknad om bygdeutviklingsmidlar - Barne- og ungdomskonsert 
Budsjett Vintertreffet 2024 - Barne-og ungsdomskonsert 
Program Vintertreffet 2024 - Program 
Budsjett for barne- og ungdomskonsert på Vintertreffet 2024. 
 
 
 
 
Kommunedirektøren sitt framlegg til vedtak: 
 
Bygdeutviklingsutvalet tek stilling til mogleg tilskot til barne- og ungdomskonsert ved Vintertreffet 
i 2024 på bakgrunn av kr. 30 000,- i frie fondsmidlar til fordeling.   

 
Bygdeutviklingsutvalet - Sak 29/2023 
 
BYG - Behandling: 

Rådgivar Tore Henrik Øye orienterte i saka.  
Røysting:  
Utsetjingsforslaget fekk 3 stemmer (H, AP, SP) mot 1 stemme (SV) og vart vedteke.  

 
 
BYG - Tilråding/Vedtak: 

Saka vert utsett til neste møte i Bygdeutviklingsutvalet. 

 
 
 
Saksopplysningar:  
 
Samandrag/konklusjon (kort om saka) 
 
Bygdeutviklingsutvalet har kr. 265 000,- til  fordeling ved søknadsrunden i september 2023, 



inkludert restmidlar frå tidlegare søknadsomgangar (kr 15 000,-). Samla sett er det søkt om kring 
kr. 760  000,- i tilskot, fordelt på 11 søknadar. 
 
I søknad av 26.08.23, søkjer Vaksdal Underhaldningslag om kr. 50 000,- i bygdeutviklingsmidlar til 
gjennomføring av barne- og ungdomskonsert på «Vintertreffet» i 2024.   
 
Vintertreffet har tidlegare fått tildelt høvesvis kr. 50 000,- (2023) og kr. 10 000,- (2021) i tilskot. 
 
Kommunedirektøren si vurdering er at årlege festivalar som hovudregelen berre kan få tilskot til 
tiltak som utviklar programmet (nyskapingar og liknande). Dette har også vore utgangspunktet for 
Bygdeutviklingsutvalet si handsaming av slike saker.  
 
Kommunedirektøren ber Bygdeutviklingsutvalet ta stilling til søknaden om tilskot til barne- og 
ungdomskonsert under Vintertreffet 2024, ut frå kr. 30 000,- i frie/disponible fondsmidlar. 
   
Bakgrunn for saka 
 
Bygdeutviklingsutvalet har lyst ut ny søknadsrunde for Bygdeutviklingsmidlane, med kr. 265 000,- 
til rådvelde, i tillegg til restmidlar frå tidlegare tildelingar (kr. 15 000,-).   
 
Det kom inn 11 søknadar, med ein samla søknadssum på om lag kr. 760 000,- (omtrentleg 
overslag). 
 
Målet med bygdeutviklingsmidlane er å skape opplevingar og aktivitetar som er opne og 
tilgjengeleg for alle, og som skapar trivnad i bygdene. I dette høvet kan lag, organisasjonar, 
verksemder og einskildpersonar søkje om tilskot til prosjekt eller gjeremål med ålmennyttig verdi.  
  
I søknaden frå Vaksdal Underhaldingslaget vert det søkt om kr. 50 000,- i tilskot til gjennomføring 
av barne- og ungdomskonsert på Vintertreffet i 2024. Det går fram at slike konsertar er 
gjennomført tidlegare, men ikkje dei siste åra, grunna økonomi. No ønskjer underhaldningslaget å 
gjeninnføre tiltaket, for å kunne gje tilbod til den yngre generasjonen. 
 
Årsaka til at det vert søkt om bygdeutviklingsmidlar, er den kraftige prisauken ved å leige inn 
artistar dei siste åra, i tillegg andre utgifter som lys, lyd og liknande. Arrangøren ser det difor som 
naudsynt å søkje om ekstern finansiering for å kunne trekkje til seg kjende namn. I dette høvet 
løyvde Bygdeutviklingsutvalet kr. 50 000,- i tilskot til fjorårets arrangement, som 
underskotsdekning.  
 
Det er ikkje lagt ved kostnads- og finansieringsplan for  barne- og ungdomskonserten. 
 
Formelt grunnlag 
 

· «Retningsliner for tilskot til bygdeutvikling», vedtekne 26.05.20. 

https://www.vaksdal.kommune.no/innhald/landbruk-nering-og-
skatt/bygdeutvikling/retningslinjer-for-tilskot-til-bygdeutvikling/ 

 
Vurdering og konsekvensar 
 
I følgje bygdeutviklingsmidlane sine retningsliner, skal midlane brukast til ålmennyttige føremål og 



leggje til rett for aktivitet i bygdene, med varierte opplevingar og levande bygdeliv. Her kan det 
mellom anna gjevast tilskot til konkrete prosjekt, tiltak og aktivitetar, men ikkje til generell drift. 
Det kan også gjevast tilskot til permanente prosjekt i tunge fasar. 
 
Bygdeutviklingsutvalet har ved tidlegare høve, handsama søknadar og gjeve tilskot til årlege 
festivalarrangement i kommunen. Desse søknadane har vore grundig vurdert av administrasjonen, 
og drøfta inngåande i utvalet, mellom anna i høve til tilgjengelege tilskotsmidlar og løyving til 
andre tiltak det er søkt om støtte til.  
 
Bygdeutviklingsutvalet har avgrensa midlar til fordeling, og innstillinga frå Kommunedirektøren i 
tidlegare saker, har vore å berre gje eitt tilskot per festival (eitt festivalår), med mindre festivalane 
har klare nyskapingar og utviklingstrekk på programmet, med ekstra finansieringsbehov.  
Grunngjevinga har i tillegg vore at fleirårige løyvingar til vidareføring av «det eksisterande», vil 
kunne vere tilskot til drift, som ikkje skal gjevast i følgje retningslinene.  
 
Fram til no har Vintertreffet, Daledagane og Stamnes Fiskefestival fått tilskot ein gong kvar, medan 
Elvebrus har fått tilskot to gonger.  
 
Som nemnd er ei viktig årsak for søknaden om tilskot barne- og ungdomskonserten, auka utgifter 
ved drift og gjennomføring, som truleg vil vere gjennomgåande for dei fleste festivalarrangementa 
i kommunen. Dette stiller krav til tilpassing og økonomistyring. 
 
Kommunedirektøren tek ikkje stilling til om gjeninnføring av barne- og ungdomskonsert på 
Vintertreffet i 2024, representerer ei utvikling og nyskaping som gjev grunnlag for tilskot. I dette 
høvet ber vi Bygdeutviklingsutvalet vurdere mogleg bruk av inntil kr. 30 000,- i frie fondsmidlar 
til tiltaket. 
 

 
 



Vaksdal Underhaldningslag

v/ Pia Therese Njaastad Mæland

Skulstadvegen 46, 5263 Trengereid

Bygdeutviklingsutvalet

Vaksdal Kommune

26.08.2023

Søknad ommidlar til Barne- og ungdomskonsert

Vaksdal Underhaldningslag vil med dette søkje om 50.000 kr. til å arrangera barne- og ungdomskonsert under

Vintertreffet 2024.

Bakgrunn for søknad:

Vaksdal Underhaldningslag vart skipa hausten 2004, men dei same personane har arrangert konsertar på

Vaksdal sidan 1997. Laget er allmennyttig, registrert i Frivillighetsregisteret, med det føremål å få nasjonale og

lokale artistar til Vaksdal. Johnny Logan, Åge Aleksandersen, DDE, Hellbillies, Halvdan Sivertsen, Tor

Endresen, Return, Sigvart Dagsland og Vamp er døme på nokre av artistane som har vore på Vaksdal i regi av

Vaksdal Underhaldningslag, i tillegg til dei mange lokale artistane og musikarane frå Vaksdal kommune.

Me har diverre erfart at det år for år har blitt vanskelegare å gjennomføra Vintertreffet reint økonomisk. Eit

døme på det er fjorårets arrangement som hadde eit underskot på 87.994 kr. Årsaka til at det vert vanskelegare

å arrangera er mange, og ikkje noko som er spesielt for Vintertreffet og Vaksdal. For det fyrste har prisen på

nasjonale artistar auka kraftig år for år og det same har utgiftene til andre ting som til dømes lyd og ljos. Barne-

og familiekonserten vart diverre tatt vekk frå programmet for nokre år sidan fordi vi ikkje fekk inntektene til å

vege opp for utgiftene, men vi ynskjer sterkt å kunne tilby noko for den yngre generasjonen også.

Håpar på positivt svar!

Med venleg helsing

Pia Therese Njaastad Mæland

Leiar Vaksdal Underhaldningslag

Frå: Vaksdal Underhaldningslag <vintertreffet123@gmail.com>
Send: tirsdag 12. september 2023 17:52
Til: Tore Henrik Øye
Emne: Re: Søknad om tiskot til barne- og ungdomnskonsert
Vedlegg: Program Vintertreffet 2024 - Program.pdf; Budsjett Vintertreffet 2024 -

Barne-og ungsdomskonsert.pdf

Hei,

Vedlagd finn du program for Vintertreffet 2024 og Budsjett for Barne-og familiekonserten.

Mvh
Pia Mæland
Leiar Vaksdal Underhaldningslag

fre. 8. sep. 2023 kl. 09:23 skrev Tore Henrik Øye <tore.henrik.oye@vaksdal.kommune.no>:

Hei.

Viser til søknad.

Ligg det føre noko budsjett for planlagt konsert- og evt. program

Fint om de evt. kan sende over dette så snart som mogleg.

Helsing
Tore Henrik Øye
Rådgjevar landbruk
91 12 73 37
tore.henrik.oye@vaksdal.kommune.no
http://vaksdal.kommune.no

Inngåande og utgåande e-post vert vurdert for eventuell journalføring i kommunen sitt sak- og
arkivsystem.

